
Jadwiga Olszewska

Dr. Jadwiga Olszewska je rođena 10. aprila 1855. godine u Kuzavki u 
Poljskoj.
Poljska je liječnica i novinarka. Studirala je medicinu na Sorboni, gdje je 
diplomirala 1894. godine. 
Bila je poliglota (poljski, francuski, ruski, njemački, srpskohrvatski i 
italijanski jezik).

Prvo zaposlenje našla je u Srbiji, u bolnicama u Loznici i Požarevcu. Kada 
su dr. Teodori Krajewskoj ponudili posao u Sarajevu, ona je za svoju 
nasljednicu u Tuzli predložila Jadwigu Olszewsku, te je lično išla u Beč 
kod ministra Kallaya i savjetnika Sashsa i ostvarila postavljenje Olszewske 
u Donjoj Tuzli 30. maja 1899. godine.

Već prve godine rada dr. Olszewska je postigla zapažene rezultate. U 
kalendaru „Bošnjak“ za 1900. godinu, navodi se da je bila liječnica, ali i 
sanitetski činovnik pri Okružnoj upravi Donja Tuzla. Navedene godine 
liječila je ukupno 808 pacijenata, od kojih je 289 bilo iz Tuzle, a ostali iz 
drugih obližnjih gradova. Veliki doprinos je dala u liječenju i suzbijanju 
zaraznih bolesti (sifilis, eritem, male boginje...)
Protivila se diskriminaciji žena, zalagala se za ravnopravnost žena i 
muškaraca i jednakost u plaćama liječnica i ljekara.
Dr. Jadwiga Olszewska je ostala živjeti u Tuzli do smrti. Živjela je skromno 
od penzije, a nakon njene smrti, kolege ljekari skupili su novac za njenu 
sahranu. 
Dr. Jadwiga Olszewska  je umrla u Tuzli 28. februara 1932. godine.

Dr. Jadwiga Olszewska (1855-1932) 
(Polscy Medycy Światu, publikacija Ministarstva 

vanjskih poslova Poljske, str 63)

Bošnjak, Kalendar za prostu 1905. godinu, Šematizam svijeh oblasti (popis 
angažovanih lica u Bosanskohercegovačkoj zemaljskoj upravi), str. 9.

Detalj sa Katoličkog groblja Borić u Tuzli, na kojem je pokopana i dr. Olszewska. 
Prijatelji Olszewske finansirali su njenu sahranu jer njena imovina to nije 

omogućavala. Nije postavljen nadgrobni spomenik, te tačno mjesto njenog ukopa 
danas nije poznato. (Autor fotografije: Tihomir Knežiček, Udruženje građana 

italijanskog porijekla Rino Zandonai Tuzla)

„U gospođi dr. Olszewskoj našla sam vrlo 
simpatičnu osobu. Nelijepa i neukusno 
odjevena, ali srdačnog pogleda i velikih 
tamnih razumnih očiju, ugodnog glasa i žive 
inteligencije.“  
Iz dnevnika dr. Teodore Krajewske. (Navedeno prema: Zdravka Zlodi, Tomek J. Lis, 

Bosna u uspomenama poljske liječnice Teodore Krajewske z Kosmowskich (1854.-
1935.), Hrvatski institut za povijest, Zagreb 2015, str. 163)


